
GOUVÈNÈ HOCHUL SIYEN LEJISLASYON KI BAY AKSÈ NAN ENFÒMASYON 
SOU BENEFIS POU MANM GAD NASYONAL YO   

   
Lejislasyon (S.666-A/A.5832-A) egzije Divizyon Afè Militè ak Naval yo pou bay 

enfòmasyon sou benefis pou manm gad nasyonal yo   
   
   

Gouvènè Kathy Hochul te siyen jodi a lejislasyon (S.666-A/A.5832-A) ki egzije 
enfòmasyon sou benefis ak sèvis ki disponib pou manm Gad Nasyonal yo alafwa alekri 
ak sou sitwèb Divizyon Afè Militè ak Naval la (Division of Military and Naval Affairs). Sa 
gen ladan sèvis tankou benefis, Moral, rabè pou Byennèt ak Lwazi, Benefis pou 
Ansyen Militè, asirans, ak asistans finansye.   
   
"Manm Gad Nasyonal nou yo mete lavi yo nan ban devan chak jou pou kenbe 
Nouyòkè atravè eta a an sekirite, epi yo dwe yo yon gwo tretman pou sakrifis yo," 
Gouvènè Hochul te deklare. "Pandan administrasyon mwen an ap kontinye aspire 
pou transparans ak klarite nan tout fasèt gouvènman an, pwojè lwa sa ap ede manm 
Gad Nasyonal nou yo konprann klèman benefis yo ofri yo pou sèvis yo pou Nouyòkè 
yo."   
  
Adjudan Jeneral Majò New York Jeneral Ray Shields te deklare, "Pran swen manm 
sèvis nou yo se pi gwo priyorite nou, lejislasyon sa bay mizajou ak enfòmasyon sou 
benefis aktyèl pou Sòlda ak Avyatè nou yo enpòtan pou chak manm nan Gad 
Nasyonal New York la. Lè nou rekrite epi kenbe manm sèvis yo epi ranfòse sipò pou 
fanmi militè nou yo atravè Divizyon Afè Militè ak Naval la, sa vle di, toujou ap lite pou 
kenbe manm yo enfòme lè nou itilize zouti ak teknoloji ki nan dispozisyon nou yo. Nou 
remèsye Gouvènè Hochul ak Lejislati a pou sipò kontini yo."   
  
Senatè James Sanders Jr. te deklare, "Antanke yon Senatè ak yon Ansyen Militè 
nan Kò Marin lan, mwen sousye reyèlman de pèsonèl militè nou an epi mwen toujou 
ap chèche mwayen pou amelyore lavi yo. Pwojè lwa sa t ap pèmèt manm Gad 
Nasyanal yo genyen yon kote pou jwenn enfòmasyon sou benefis ak sèvis ki disponib 
pou yo ak fanmi yo, ki se tib resous vrèman enpòtan."  
   
Manm Asanble, Marianne Buttenschon te deklare, "Gad Nasyonal la jwe yon wòl 
vital nan sèvis militè pou gwo nasyon sa. Mwen gen lonè pou reprezante Rome, N. Y. 
kote 224 Gwoup Defans Ayeryen New York nan Sektè Defans Ayeryen Lès la (Eastern 



Air Defense Sector) estasyone. Twa san manm dad devwe sèvi epi ranpli Defans 
Ayeryen an nan sektè Nòdès Etazini an. Lejislasyon sa ap bay enfòmasyon sou 
benefis ke manm sa yo ak fanmi yo merite. Mwen vle remèsye gouvènè a dèske li 
siyen lejislasyon enpòtan sa."  

